
GENERO INDARKERIAREN AURKAKO NAZIOARTEKO EGUNA 
Gaur, Iruñeko autobus geltoki berrian, herritarrak emakumeekiko indarkeriaren aurka mugiarazteko ekitaldiak hasi dira

Nafarroako Gobernuak genero indarkeriaren aurkako sentsibilizazio kanpaina abiatu du, eta kanpaina horren baitan dauden ekitaldiak dira

Ostirala, 2008ko azaroaren 21a. María Isabel García Malo Familia, Gazteria, Kirol eta Gizarte Gaietako Departamentuko kontseilariak eta Yolanda Barcina Iruñeko alkateak herritarrak emakumeekiko indarkeriaren aurka mugiarazteko ekitaldiak inauguratu dituzte, gaur goizean, Iruñeko autobus geltoki berrian. Ekitaldira Sara Ibarrola Intxusta Nafarroako Berdintasunerako Institutuko (INAI) presidentea ere bildu da. 
Nafarroako Gobernuak genero indarkeriaren aurkako sentsibilizazio kanpaina abiatu du, Genero Indarkeriaren Aurkako Nazioarteko Eguna dela-eta (azaroaren 25a, astearte), eta ekitaldiak kanpaina horren baitan daude. Azaroaren 21etik (gaur) 25era bitarte eginen dituzte, hain zuzen, 10:00etatik 12:30era eta 16:30etik 21:00etara. 
Zehazki, “Contra la violencia machista, la sociedad se moviliza. Exprésate” (Indarkeria matxistaren aurka, gizartea mugitu egiten da. Mintzatu zaitez) lelopean, zenbait jarduera antolatu dituzte gizon eta emakume, emakume elkarte, ikastetxe, gazte eta oro har herritar guztiei begira. Artearen bidez (musika, graffitiak, olerkiak, pintura, dantza, bideoklipak, marrazkiak, argazkiak) herritarrek genero indarkeriaren gainean duten iritzia adierazteko jarduerak dira, hain zuzen. 

Horretarako, autobus geltokian panel bat jarri dute, nahi duen orok gaiari buruzko iritzia emateko. Gainera, laurogei lagun baino gehiagoren hitzak bildu dituen bideoa proiektatu dute panelean. Bideoan mintzatu direnak kulturaren (Sara Baras, Maitena Muruzabal, Javier Salaberri, eta Faustino Aizcorbe, adibidez), kirolaren (Fernando Romay eta Nafarroako eliteko taldeetako kide ugari), musikaren (Serafín Zubiri, Enrique Villarreal “El Drogas” edo “Chojín” rap abeslaria indarkeria matxistari buruz mintzatu dira), hedabideen (Ana Rosa Quintana), sukaldaritzaren (Atxen Jiménez eta Koldo Rodero), eta indarkeria matxistaren aurkako emakume elkarte eta mugimenduen (Cristina del Valle) munduko pertsonak eta hainbat pertsona anonimo dira (gizonak zein emakumeak, adin eta jatorri askotakoak). 

Gainera, nahi dutenek manifestu bat izenpetu ahal izanen dute, “begirunearen eta emakumeen eta gizonen arteko berdintasunaren alde, eta emakumeen aurkako genero indarkeria emakumeen giza eskubideen urraketa handiena dela salatzeko”. Manifestuaren amaierak honako hau dio: “Indarkeria matxista desagerrarazi dezakegu! Nik badezaket! Zur badezakezu!”. Ekimenaren emaitzak datorren Presidente Biltzarrean aurkeztuko dituzte, Madrilen. 
Herritarrak mugiarazteko ekitaldioz gain, panelaren ondoan areto batzuk jarri dituzte, eta horietan haurren marrazkiak, collageak, graffitiak eta beste lan batzuk jarriko dituzte, herritarrek genero indarkeriaren gainean duten iritzia adierazteko. 
Bestalde, autobus geltoki berrian, gaurtik azaroaren 25era arte, 19:00etatik aurrera, musika emanaldiak eskainiko dituzte: “19 razones”, gaur (ostirala, azaroaren 21a); Gabriel Romero flamenko-pop bakarlaria, bihar (larunbata, azaroaren 22a); edo Shakedow Iruñeko funky taldea, etzi (igandea, azaroaren 23a). Gainera, Nafarroako Antzerki Eskolako ikasleek antzerki emanaldiak eginen dituzte, eta dantza ikuskizunak ere eskainiko dituzte, besteak beste “Team Rockers” break dance taldeak. 
Esan dugun moduan, ekitaldiak (panela eta manifestuaren sinadura) gaurtik (azaroaren 21a) datorren asteartera arte (azaroaren 25a) eginen dituzte. Asteartea Genero Indarkeriaren Aurkako Nazioarteko Eguna da, eta orduan genero indarkeriaren aurkako elkarretaratzea eginen dute, 12:00etan, Vinculo Plazan, Nafarroako Berdintasunerako Institutuko egoitzaren parean. 

Genero indarkeriaren aurkako kanpainako jarduera ildoak
Gaur aurkeztu dituzten jarduerak esku-hartze multzo zabalago baten baitan daude, Nafarroako Gobernuak emakumeekiko indarkeriaren aurka antolatu duen sentsibilizazio kanpainaren esparruan. 

Aipaturiko kanpainak hiru jarduera ildo eta helburu bakar bat ditu: emakumeen aurkako indarkeriari aurrea hartzeko lan egitea, herritarren sentsibilizazioaren bidez eta genero indarkeria jasaten duten pertsonei informazioa eskuratzeko erraztasunak emanez. Horixe bera adierazi zuen María Isabel García Malo Familia, Gazteria, Kirol eta Gizarte Gaietako Departamentuko kontseilariak kanpaina aurkeztu zuten egunean. Hark, kanpainak hiru ildo hauek dituela adierazi zuen. 
Lehenengo ildoa informazioa da, eta horretarako hiru material mota prestatu dituzte erakunde publiko, herritar, elkarte, eta eragile sozialei banatzeko: triptikoak, hainbat hizkuntzatan; informazio txartelak, “No más violencia machista” (Indarkeria matxista gehiagorik ez) leloarekin eta emakumeen aurkako indarkeria kasuetan informazioa eta artapena eskuratzeko hiru telefonorekin; eta triptikoak, euskaraz eta gaztelaniaz, Emakumeen Artapen Juridikorako Zerbitzuari buruzko informazioarekin. Emakumeen Artapen Juridikorako Zerbitzua doakoa da, eta informazioa, aholkularitza, laguntza eta laguntza juridikoa ematen ditu, batik bat tratu txarrak edota sexu erasoak jasan dituzten emakumeei. Zerbitzua Nafarroako Berdintasunerako Institutuak finantzatzen du, Iruñea, Tutera, Lizarra eta Tafallako abokatuen elkargoekin izenpetutako hitzarmenaren bidez. 
Kanpainako bigarren ildoa, berriz, gaur aurkeztu dutena da: herritarrak mugiaraztea. 

Eta hirugarrena, azkenik: sentsibilizazioa kirolaren bidez. Horretarako, Nafarroako eliteko zortzi kirol talderen laguntzarekin kartel bat eta elastiko bat diseinatu dituzte, “No más violencia machista” (Indarkeria matxista gehiagorik ez) leloarekin. Elastikoa Nafarroako eliteko taldeetako jokalariek jantziko dute, honako partida hauetan: azaroaren 21ean (gaur), 20:30ean, MRA Navarra-Peinsa-FS Cartagena; azaroaren 21ean (gaur), 21:00etan, Ourense Grupo Juanes-HNV Consmetal; azaroaren 22an (bihar, larunbata), 20:00etan, Portland San Antonio-CIMOS (KOPER-SLOVENA); azaroaren 23an (etzi, igandea), 17:00etan, Club Atlético Osasuna-UD Almería; azaroaren 29an, 19:30ean, Obenasa UNB-GDKO-Ibaizabal; azaroaren 29an, 19:00etan, Waterpolo Navarra-Sant Andreu; azaroaren 30ean, 12:00etan, Lagunak Kirol Elkartea-FC Barcelona; eta urtarrilaren 10ean, 19:00etan, Itxako Nafarroako Erresuma Kirol Elkartea-Paseti Zuazo.
































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 4


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 4 de 4



[image: image1.png][image: image2.png][image: image3.png][image: image4.png][image: image5.png][image: image6.png]